
Reclamante:
Expediente. N2 RSCTG 125/2017

e seis empregados publicos

ASUNTO: Resolucion da Comision da Transparencia de Galicia na reclamacion presentada
ao amparo do artigo 28 da Lei 1/2016, do 18 de xaneiro, de transparencia e bo goberno

En resposta 4 autorizacion para reconverter de queixa a reclamacién ante a Comisién da
Transparencia presentada por _ e seis empregados publicos,
mediante escrito do 20 de xaneiro de 2018, a Comisién da Transparencia, considerando os
antecedentes e fundamentos xuridicos que se especifican a continuacidn, adopta a seguinte
resolucion:

ANTECEDENTES

Primeiro. _ e seis empregados publicos presentaron, mediante
escrito que tivo entrada no rexistro do Valedor do Pobo 0 1 de decembro de 2016, unha queixa
ao amparo do disposto na Lei 30/1992, do 26 de novembro e no artigo 17 da Lei 19/2013, do
9 de decembro, por entender desestimada unha solicitude de acceso & informacidn por parte
da Direccion de Recursos Humanos do Servizo Galego de Saude.

Os reclamantes presentaron, con data do 1 de febreiro de 2016, un escrito & Direccidon de
Recursos Humanos do Servizo Galego de Saude solicitando que se lles informase do nimero
de prazas vacantes definitivas, na categoria de celador, existentes na Estrutura Organizativa
de Xestion Integrada (EOXI) de Lugo-Cervo-Monforte (Concello de Lugo), asi como o nimero
delas que se atopasen ocupadas por persoal estatutario con caracter temporal.

O escrito vifla acompafiado da solicitude dirixida @ Direccién de Recursos Humanos do Sergas.
Deste escrito cdmpre recoller a motivacion: En nuestro caso la peticion no es en absoluto
caprichosa sono que viene motivada en un interés legitimo de los peticionairos cudl es conocer
el numero total de plazas vacantes en la categoria de celador en el EOGI de Lugo, y poder
valorar en debida forma si las ofertadas en el vigente concurso de traslados para la referida
categoria son las debidas o debiera haber aumentado su numero, circunstancia que reportaria
evidentes ventajas y utilidad a los peticionairos que suscriben ya que prestando servicios fuera
de esta provincia y teniendo su domicilio en Lugo, el acrecentar los puestos ofertados mejora
sensiblemente nuestras expectativas de retorno”

Segundo. Con data 23 de febreiro de 2016 déuselle traslado da documentacion achegada polo
reclamante ao Conselleiro de Sanidade, no marco da tramitacién como queixa, ao non estar
constituida a Comision da Transparencia para que, en cumprimento da normativa do Valedor
do Pobo, achegase a informacién.

Terceiro. A Conselleria respostou o 22 de abril de 2016 indicando que a peticidn se
fundamenta no dereito a obter a informacién nos artigos 35 e 37 da Lei 30/1992, de réxime
xuridico das administracions publicas e do procedemento administrativo comun e nunha
sentencia TSXG do 6 de maio de 2013 e que hai que ter en conta que “ a peticion de
documentacion non se realiza na condicion de persoas interesadas senon como cidaddns e
cidadds que pretenden acceder @ informacion de datos sobre o cadro de persoal do Servizo
Galego de Saude, en concreto dos datos que levan a determinar as prazas que se cubren na
convocatoria do proceso de concurso de traslados.

Indica a Conselleria que conforme ao establecido no capitulo | do Titulo Il do Estatuto Bdsico
do Empregado Publico, os empregados tefien dereito d negociacion colectiva e a participar nas
condicidns de traballo. Asi pois o dereito do persoal a negociar os sistemas e os criterios de
provision de prazas ou de dispofier de informacidn sobre a situacion do emprego e dos cadros
do persoal é un dereito individual pero que se ten que exercer colectivamente, mediante a
participacion dos dérganos de representacion e participacion institucional (Mesa sectorial e
Xuntas de Persoal).

Asi a Mesa sectorial tivo participacion na elaboracion da convocatoria do 19 de novembro de
2014, dando conta a administracion sanitaria das prazas ofertadas no concurso de traslados
e prazas vacantes ocupadas o 15/09/2014”

Tras unha serie de xestions persoais e por escrito o dia 5 de decembro de 2017 se procede a
realizar unha dilixencia de arquivo do expediente de queixa e tramitalo como reclamacién
ante o exercicio do dereito de acceso a informacién publica da Comisidn da Transparencia.

Cuarto. Como accion previa a iniciacidén valorouse desde o equipo do Valedor do Pobo o
disposto na disposicidn final novena da Lei 19/2013, do 9 de decembro que establece por
unha parte que a comunidade auténoma dispufia dun prazo maximo de dous anos para
adaptarse e, por outra parte establece que a entrada en vigor do titulo |, no que se encadra o
exercicio do dereito de acceso a informacion e a sia reclamacion (artigos 17 a 24) produciriase
ao ano da publicacion da lei no BOE, é dicir a 9 de decembro de 2014, e que neste caso a
solicitude para o exercicio do dereito de acceso a informacién publica ante a Direccion Xeral
de Recursos Humanos exercitouse o 18 de decembro de 2014, e por tanto coa lexislacion
basica xa en vigor.

Quinto. Postos en contacto dende o Valedor do Pobo coa interesada, declara a existencia do
silencio.

Sexto. Con data 13 de decembro de 2017, procédese a iniciar o expediente ao constatar que
existe silencio negativo da Administracion Autondmica.

Sétimo. A recepcion da solicitude de peticidn de informe pola Conselleria de Sanidade tivo
lugar o 19 de decembro de 2017

Oitavo. Con data 8 de febreiro de 2018 a Conselleria de Sanidade contesta a peticion
remitindo o informe.

Neste informe, en resumo, indicase que corresponde a o SERGAS a facultade de determinar
as prazas que se ofertan nestes procesos de provision, e que na reunidén da Mesa Sectorial de
novembro de 2014 informou do criterio obxectivo adoptado para determinar as prazas
ofertadas no dito concurso de traslados.

“Da aplicacion deste criterio resultaron as prazas ofertadas no anexo da convocatoria, entre
elas as 21 para a categoria de celador/a no concello de Lugo (Hospital Universitario Lucus
Augusti)”.

A peticion de 18 de decembro de 2014 se solicita apelando ao interese en participar no vixente
concurso de traslados e para os efectos de poder valorar se as prazas ofertadas son as debidas
ou debera ter aumentado o seu niumero.

Entende a Conselleria que solo era de aplicacién por ser a Unica vixente o disposto nos artigos
35 h) e 37 da Lei 30/1992, de Réxime Xuridico das Administraciéns Publicas e do
Procedemento Administrativo Comun (dereito dos cidaddns a acceder a informacion publica,
arquivos e rexistros), e que os solicitantes fundamentaron tamén a sua pretensién na
Sentenza do 6 de maio de 2013, da sala do Contencioso-administrativo do Tribunal Superior
de Xustiza de Andalucia.

A queixa non se suscita en relacidns cos seus dereitos como parte interesada nun
procedemento administrativo sendn na hipotética vulneracién dos seus dereitos.

“A xuizo deste centro directivo, esta queixa debe incardinarse nunha problemdtica de cardcter
xeral: a hipotética obriga que deberian asumir os organos directivos do Servizo Galego de
Saude de facilitar informacion, individualmente solicitada polo persoal do Organismo, en
materia de cadros de persoal.”

Igualmente indicase que sen negar o dereito do persoal a negociar os sistemas e os criterios
de provisidn de prazas, ou de dispofier de informacién sobre a situacion do emprego e dos

cadros de persoal nos diversos centros do Servizo Galego de Saude, “este dereito debe ser
exercido non indivualmente sendn, de ser o caso, a través dos organos de negociacion e
participacion (Mesa Sectorial e Xuntas de Persoal)”

Despois de recoller doutrina xurisprudencial sobre que a consideraciéon de interesado recae
sobre aquel que pode obter algin proveito do acceso aos documentos dirase que neste caso
“calquera que fora a situacion do cadro de persoal da categoria de celador no concello de
Lugo, ningun beneficio, proveito ou evitacion de prexuizo poderia deparar d interesada o feito
de disponer dunha informacion detaiada, pois como se fixo constar con anterioridade o Servizo
Galego de Saude, segundo a normativa de aplicacion e reiterada doutrina da xurisdicion
contencioso-administrativa, ten a facultade de determinar as prazas vacantes que se ofertan
nos concursos de traslados.”.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter bdsico na sUa prdctica totalidade, establece que contra toda
resolucion expresa ou presunta en materia de acceso & informacion, podera interponerse
unha reclamacién ante o Consejo de Transparencia y Buen Gobierno, con caracter potestativo
e previa a sUa impugnacién en via contencioso-administrativa. Esa mesma lei, na sua
disposicion adicional cuarta, establece que a resolucién da reclamacién prevista no artigo 24
corresponderd, nos supostos de resolucions ditadas polas Administracions das Comunidades
autonomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Autonomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso & informacidn publica,
poderd interpofierse unha reclamacion perante o Valedor do Pobo, correspondendo &
Comisidon da Transparencia, de acordo co disposto no artigo 33, a resolucion das ditas
reclamacions.

Segundo. Procedemento aplicable

O artigo 28.3 da Lei 1/2016 establece que o procedemento se axustard ao previsto nos
paragrafos 2, 3, e 4 do artigo 24 da Lei 19/2013, que establece que as reclamacions contra
resoluciéns en materia de acceso a informacion ten cardcter potestativo e previo a
impugnacion en via contencioso-administrativa, axustandose a sla tramitacion ao disposto na
lexislacion de procedemento administrativo comun en materia de recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida como “os contidos ou documentos, calquera que
sexa o seu formato ou soporte, que consten en poder dalgtn dos suxeitos incluidos no dmbito
de aplicacion desta lei e que fosen elaborados ou adquiridos en exercicio das suas funcions”.

O artigo 12 da Lei 19/2013, do 9 de decembro, configura o dereito de acceso & informacién
publica de forma ampla, sendo titulares do mesmo todas as persoas. A Lei 1/2016, do 18 de
xaneiro, sinala que o solicitante non esta obrigada a motivar a sua solicitude de acceso &
informacién (artigo 26.4).

Cuarto. Prazo para a interposicion do recurso

O artigo 28.3 da Lei 1/2016, do 15 de febreiro establece que o procedemento das
reclamacions fronte as resolucidns en materia de acceso a informacién publica axustarase ao
previsto no artigo 24 da Lei 19/2013, do 9 de decembro.

O artigo 24 da Lei 19/2013, do 9 de decembro establece que fronte a toda resolucidn expresa
ou presunta en materia de acceso a informacion podera interpoferse unha reclamacion con
cardacter potestativo e previo a sua impugnacién na via contencioso-administrativa.

Esta reclamacién interporase no prazo dun mes a contar desde o dia seguinte ao da
notificacién do acto impugnado ou dende o dia seguinte a aguel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsions normativas
contidas na Lei 39/2015, do 1 de outubro, que nos artigos 122 e 124 prevé que se poderan
interpoiier recursos de alzada e reposicidon, respectivamente, respecto de resolucidns
presuntas en calquera momento fronte a actos que non sexan expresos.

De acordo co anterior, e dado que no presente caso a Administracion non resolveu
expresamente, debe admitirse a reclamacién presentada por estar en prazo.

Quinto.- Andlise do expediente
Unha vez aclarado o prazo de interposicidén do recurso, procede analizar cal é a normativa de

aplicacién, para de seguido analizar se o solicitado é informacion publica ou se tal como di a
conselleria se esta exercitando un dereito de negociacién colectiva.

A administracion entende que non era de aplicacion a normativa de transparencia, que non
retnen a condicién de interesados da Lei 30/1992, do 26 de novembro, vixente no momento
de presentar a solicitude e que en todo caso estamos ante o exercicio dun dereito de
negociacion colectiva que non pode ser exercido individualmente.

Dando por reproducido o xa indicado en relacion @ entrada en vigor da Lei de Transparencia,
compre destacar que a publicacion da Lei 19/2013, do 9 de decembro, supuxo a modificacién
dos artigos 35 e 37 da Lei 30/1992, no sentido de establecer que o dereito de acceder &
informacidn publica, arquivos e rexistros se faria nas condicidns establecidas na Constitucién
e na Lei de Transparencia 19/2013, do 9 de decembro e nas demais leis que resultaran de
aplicacién. Por tanto, non é posible entender o concepto de interesado doutro xeito que no
establecido na lexislacion de transparencia cando o que se solicita é informacion publica.

O concepto de interesado nos procedementos de solicitude de informacién publica en materia
de transparencia ten unhas peculiaridades que convén ter en conta. De acordo co disposto no
artigo 12 da lei 19/2013, toda persoa ten dereito ao acceso informacién publica, sendo
suficiente con que no expediente se acredite a identidade do solicitante, de acordo co
disposto no artigo 17.2 da lei e sen que exista obriga de motivar a solicitude (artigo 17.3). No
caso de que a solicitude se motive, podera ser tida en conta cando se dite a resolucion, non
sendo en ningln caso a ausencia de motivacion, por si soa, causa de rexeitamento da
solicitude.

A Lei 1/2016, do 18 de xaneiro, amplia ainda mais os dereitos do interesado, equiparandoo,
de acordo co disposto no seu artigo 24, coa cidadania en xeral. Este artigo, reforza o dereito
da cidadania garantindolle, no exercicio do seu dereito ao acceso 4 informacion publica, a
posibilidade de utilizacidon da informacidon obtida sen necesidade de autorizacién previa e sen
mais limitacions que as derivadas desta ou doutras leis. Por tanto, non é necesario que o
solicitante de informacién publica tefia relacion coa informacidén ou co expediente do que
solicita a informacion, ou co lugar de residencia. O dereito de acceso a informacién publica
non vén determinado polo feito dun interese concreto, xa que a normativa en materia de
transparencia, implanta no ordenamento xuridico o dereito da cidadania a solicitar dos
gobernantes, no sentido mais amplo, calquera informacion publica que xulgue oportuna, e
sobre todo aquela cuxo cofiecemento sexa relevante para garantir a transparencia da sua
actividade relacionada co funcionamento e control da actuacion publica”, tal como o expresa
o artigo 5 da Lei 19/2013, do 9 de decembro.

A peticién de informacidn ten por obxecto que se lle comunique aos solicitantes o numero de
prazas vacantes na categoria de celador existentes no EOXI| de Lugo-Cervo-Monforte, , asi
como o nuimero delas que estdn ocupadas polo persoal estatutario con cardcter temporal,
fixando como referencia a data tomada en consideracién para a convocatoria do vixente
concurso de traslados para a categoria de celador.

A motivacion dos solicitantes ante a administracidon é a de que se quere cofiecer se as prazas
ofertadas son as debidas ou debera haber aumentado o seu numero, circunstancia que lles
reportaria evidentes vantaxes, fronte ao que non é admisible que a Administracion negue esta
informacién en base a que este dereito deba ser exercido a través dos érganos de negociacion.

O estatuto marco do persoal estatutario dos servizos de saude, entre os que esta a categoria
ou profesionais denominados celadores (Lei 55/2003, de 16 de decembro, do Estatuto Marco
do Persoal estatutario dos servizos de saude) establece nos seus artigos 17 e 18 os dereitos
individuais e colectivos deste persoal. Entre os dereitos individuais estan o de a movilidade
voluntaria, promocién interna e desenvolvemento profesional e o dereito a recibir das
administracions publicas asistencia e proteccion no exercicio das suas funcidons e no
desenvolvemento das suas funciéns. Igualmente, este persoal ten dereito a conciliacion a vida
familiar e laboral (artigo 60).

O relevante da motivacion é que é persoal estatutario que reside en Lugo, pero que
desempefia as suas funcions féra dese territorio e solicita do departamento con competencias
en recursos humanos unha informacion que afecta a conciliacién da sua vida familiar e laboral,
informacién 4 que ten dereito de acordo co artigo 61 e concordantes do seu estatuto marco
e que lle afecta ao desenvolvemento das suas funcidns.

Os datos solicitados non afectan & negociacidn colectiva, pero si 4 transparencia que no seu
desenvolvemento de publicidade activa -cando se trata de obrigas que tefien relevancia
xuridica e ou de informacién en materia de persoal- facilitan a cidadania en xeral, e aos seus
traballadores en particular, cofiecer como se toman as decisidons que lles afectan.

Por todo isto procede facilitarlle ds persoas solicitantes o nimero de prazas vacantes na
categoria de celador existentes no EOXI de Lugo-Cervo-Monforte (Concello de Lugo), asi como
o numero delas que se atopan ocupadas por persoal estatutario con caracter temporal,
fixando como referencia a data tomada en consideracion para a convocatoria do concursos
de traslados para a categoria de celador (DOG 2/12/2014).

De acordo cos antecedentes e fundamentos xuridicos, a Comision da Transparencia
ACORDA

Primeiro: Estimar a reclamacién presentada por |GG c s
empregados publicos mais con data 5 de decembro de 2017, contra a denegacidn por silencio
da Conselleria de Sanidade e o Servizo Galego de Saude da informacidn referente ao numero
de prazas vacantes definitivas, na categoria de celador, existentes na Estrutura Organizativa
de Xestion Integrada (EOXI) de Lugo-Cervo-Monforte, asi como o nimero delas que se atopan
ocupadas por persoal estatutario con cardcter temporal.

Segundo: Instar a SERGAS, a que, no prazo maximo de 15 dias habiles, se responda a peticidon
de informacidn solicitada, respectando os limites dos artigos 14 e 15 da Lei 19/2013, do 9 de
decembro, e o artigo 22 da mesma lei, no que fai 48 formalizacion do acceso.

Terceiro: Instar a SERGAS, a que, no prazo maximo de 15 dias habiles, remita a esa Comisién
da Transparencia copia do envio e a recepcidn da informacion solicitada polo reclamante.

Contra esta resolucion que pon fin 4 via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucién, de conformidade co previsto
no artigo 8.3 da Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela, 25 de abril de 2018

A presidenta da Comision da Transparencia

Milagros Otero Parga





